
Croatia - Bosnia and Herzegovina - Montenegro
SMART SCHOOLS 2





	Projekat: 

U okviru programa:
	Inovativnim umom do ICT pametnih škola – PAMETNE ŠKOLE 2
Interreg IPA Program prekogranične saradnje Hrvatska – Bosna i Hercegovina – Crna Gora 2014.-2020.

	Projekat implementiraju:
	Centar za razvoj i podršku (CRP) - Tuzla, Vlada Tuzlanskog kantona, Brodsko-posavska županija


Naziv ugovora:  
“Nabavka i  ugradnja 8 solarnih fotonaponskih sistema za proizvodnju električne energije za vlastite potrebe na zgradama osnovnih i srednjih škola na području TK”

Referentni broj tenderske procedure: 2020 HR-BA-ME 388 / CRP T-023
DIO A
1. INSTRUKCIJE ZA PONUĐAČE 
POGLAVLJE : INSTRUKCIJE ZA PONUĐAČE
Dostavljanjem svoje ponude, ponuđač prihvata u potpunosti i bez ograničenja specijalne i opšte uvjete koji regulišu ovaj ugovor kao jedina osnova ove tenderske procedure, kakvi god da su njegovi vlastiti uvjeti isporuke, kojih se ovim putem odriče. Od ponuđača se očekuje da pažljivo prouče i pridržavaju se svih instrukcija, obrazaca, ugovornih odredbi i specifikacija sadržanih u ovoj tenderskoj dokumentaciji. Ukoliko dostavljena ponuda ne bude u zahtijevanom roku za dostavu sadržavala sve zahtijevane informacije i dokumentaciju, takva ponuda će biti odbijena. Nikakvi izgovori po pitanju tenderske dokumentacije neće biti uzeti u obzir, te oni mogu rezultirati trenutnim odbijanjem ponude bez njene daljnje evaluacije.

Ove Instrukcije definiraju pravila za dostavljanje ponude, odabir najboljeg ponuđača i implementaciju ugovora koji se finansira u okviru ovog poziva za dostavljanje ponuda, i to u skladu sa odredbama iz Praktičnog vodiča (PRAG), koji je primjenljiv na ovaj poziv za dostavljanje ponuda (na raspolaganju na sljedećoj web stranici: https://ec.europa.eu/europeaid/prag/
1. FINANSIRANJE

Projekat u okviru kojeg se realiziraju predmetni ugovori o nabavki i ugradnji roba sufinancira Evropska Unija, u skladu s pravilima Interreg IPA Programa prekogranične suradnje Hrvatska - Bosna i Hercegovina - Crna Gora 2014-2020 i Uredbe 236/2014 Evropskog parlamenta i Vijeća, a u okviru ugovora br. 2020 HR-BA-ME 388, potpisanog između Ministarstva regionalnog razvoja i fondova Evropske unije Republike Hrvatske (kao upravljačko tijelo INTERREG IPA Programa prekogranične suradnje Hrvatska - Bosna i Hercegovina - Crna Gora 2014-2020) i Udruženja Centar za razvoj i podršku (kao vodećeg projektnog partnera). 
2. PREDMET UGOVORA

Predmet ovog ugovora je “Nabavka i  ugradnja 8 solarnih fotonaponskih sistema za proizvodnju električne energije za vlastite potrebe na zgradama osnovnih i srednjih škola na području TK”, prema:

· Tehničkim informacijama navedenim u Poglavlju 2 ovog dokumenta; 

· Blok-šemama za 8 solarnih fotonaponskih sistema za proizvodnju električne energije za vlastite potrebe na zgradama osnovnih i srednjih škola na području TK
· Definisanih lokacija fotonaponskih elektrana na zgradama osnovnih i srednjih škola u skladu sa priloženim dokumentima; i
· Dodatnom dokumentacijom koju će Ugovorni organ eventualno dostavljati Ugovaraču u toku realizacije ugovora.

Sva ponuđena oprema zahtijevana u okviru predmetnih fotonaponskih elektrana mora biti u potpunosti u skladu sa tehničkim informacijama i specifikacijama priloženim u tenderskom dosijeu, i u svakom pogledu u skladu sa crtežima, količinama, modelima, uzorcima, mjerama i drugim uputstvima. 
Sva zahtijevana oprema za realizaciju ovog ugovora mora biti isporučena, po principu DDP (Delivered Duty Paid), na lokacije i ugrađena na zgradu/e:

1. JU Mješovita srednja škola "Hasan Kikić", Gradačac;

2. JU Mješovita srednja škola Živinice, Živinice;

3. JU Osnovna škola "Rainci Gornji", Kalesija;

4. JU Osnovna škola "Stupari", Kladanj;

5. JU Osnovna škola "Džakule", Gračanica;

6. JU Mješovita srednja škola Teočak, Teočak;

7. JU Mješovita srednja škola Čelić, Čelić;

8. JU Osnovna škola "Turija", Lukavac.

Rok za realizaciju ugovora je 75 kalendarskih dana, u orijentacionom periodu juli 2023 – septembar 2023.
3. VREMENSKI ROKOVI
	
	DATUM
	VRIJEME*

	Informativni sastanak 
	n/a
	n/a

	Posljednji rok za traženje bilo kakvih dodatnih informacija od ugovornog organa 
	16. maj 2023.
	16:00

	Poslednji datum dostave odgovora i/ili dodatnih informacija od strane ugovornog organa
	26. maj 2023. 
	16:00

	Krajnji rok za dostavljanje ponuda 
	05. juni 2023 (ponedeljak)
	12:00

	Sesija otvaranja ponuda 
	05. juni 2023 (ponedeljak)
	12:30

	Obavještenje uspješnom ponuđaču o dodjeli ugovora 
	Cca 7 dana nakon isteka roka za dostavu ponuda
	-

	Potpisivanje ugovora
	19. juni 2023**
	-


* Svako navedeno vrijeme se odnosi na vremensku zonu države Ugovornog organa 
** Orijentacioni datum 
4. UČEŠĆE U TENDERSKOJ PROCEDURI
4.1
Učešće u ovom pozivu za dostavljanje ponuda je otvoreno za sva fizička lica koja su državljani neke od država članica Evropske Unije ili neke od država /teritorija prihvatljivih u okviru gore navedenog programa, i za pravna lica (koja učestvuju ili pojedinačno ili u grupaciji – konzorciju - ponuđača) koja su zvanično osnovana u nekoj od država članica Evropske Unije ili u nekoj od država /teritorija prihvatljivih u okviru gore navedenog programa, kako je definirano u Regulativi (EU) N°236/2014 koja uspostavlja osnovna pravila i procedure za implementaciju EU instrumenata za eksterne akcije (CIR), a u vezi primjene primjenjivog instrumenta u okviru kojeg se ovaj ugovor finansira. U prihvatljive države spadaju:
· Sve države Evropske Unije;

· Sve države obuhvaćene gore navedenim programom: Hrvatska (koja je ujedno i EU članica), Bosna i Hercegovina i Crna Gora;

· Ostale države korisnice IPA II programa: Albanija, Kosovo, Srbija, Turska, i Makedonija;

· Države ugovorne strane Sporazuma o Evropskom ekonomskom području: Island, Lihtenštajn i Norveška; i

· Partnerske države pokrivene sa Evropskim instrumentom za susjedstvo (European Neighborhood Instrument): Alžir, Egipat, Izrael, Jordan, Libanon, Libija, Maroko, Palestina, Sirija, Tunis, Jermenija, Azerbejdžan, Bjelorusija, Gruzija, Moldavija I Ukrajina.

Učešće na tenderu je također otvoreno za međunarodne organizacije. 

4.2
Ovi uvjeti odnose se na sve državljane navedenih zemalja kao i na sve pravne osobe, firme ili partnerstva osnovana u navedenim zemljama. U svrhu dokazivanja usklađenosti s ovim pravilom, ponuđači kao pravne osobe moraju predočiti dokumente koje zahtijeva zakonodavstvo zemalja u kojima su ponuđači osnovani.  

4.3
Zahtjevi prihvatljivosti koji su navedeni u gore navedenim pododredbama 4.1 i 4.2 odnose se i na sve članove grupacije zajedničkog poduhvata /konzorcija. Svaki ponuđač, svaki član grupacije zajedničkog poduhvata /konzorcija mora dokazati da ispunjava ove uslove. Svi oni moraju dokazati svoju prihvatljivost dostavljanjem kopija originalnih dokumenata koji definiraju ustrojstvo i/ili pravni status te mjesto registracije i/ili registrirano sjedište i - ukoliko je to drugačije - sjedište uprave. Ugovorni organ može prihvatiti i druge zadovoljavajuće dokaze da su ovi uslovi ispunjeni. 

4.4
Fizičke osobe, kompanije ili preduzeća koji se nalaze u nekoj od situacija opisanih u poglavlju 2.4 (EU restriktivne mjere), 2.6.10.1. (Kriteriji za isključenje) ili 2.6.10.1.2 (Isključenje iz tenderskog postupka) Praktičnog vodiča (PRAG) nemaju pravo da učestvuju u ovoj tenderskoj proceduri niti da im se dodijeli ugovor. Ukoliko ipak učestvuju, njihova ponuda će se smatrati neprihvatljivom odnosno neispravnom. Ponuđači u ponudi moraju dostaviti izjave o tome da se ne nalaze niti u jednoj od situacija navedenih u Poglavlju 2.6.10.1 (Kriteriji za isključenje) Praktičnog vodiča (PRAG). Ove izjave moraju obuhvatati sve članove zajedničkog poduhvata /konzorcija. Ponuđačima koji su krivi zbog davanja lažnih izjava mogu se obračunati finansijske kazne u iznosu do 10 % ukupne vrijednosti ugovara, i mogu biti isključeni u skladu sa trenutno važećom finansijskom zakonskom regulativom.

4.5
Slučajevi isključenja koji su navedeni u prethodnom paragrafu 4.4 primjenjuju se na sve članove grupacije zajedničkog poduhvata /konzorcija. 

4.6
Podugovaranje je dozvoljeno, ali ugovarač će zadržati potpunu i isključivu odgovornost prema Ugovornom organu za izvršenje ugovora kao cjeline. Ugovarač može vršiti podugovaranje samo sa firmama koje su u skladu sa važećom zakonskom regulativom ovlaštene za vrste poslova za koje se podugovaraju.

5. PORIJEKLO
5.1 Za sve robe nabavljene u okviru ovog ugovora prihvatljivo je porijeklo iz bilo koje države.  

Ponuđači moraju dostaviti izjavu potpisanu od strane svojeg predstavnika koja potvrđuje usklađenost sa ovim zahtjevom. Ponuđač je dužan da provjeri da li su dati podaci tačni. U suprotnom, ponuđač rizikuje da bude isključen zbog nehatnog predstavljanja informacija. Za više detalja, pogledajte odjeljak 2.3.5. Praktičnog vodiča.

5.2 Prilikom podnošenja ponuda ponuđači moraju izričito navesti da sva roba ispunjava uslove u pogledu porijekla i moraju navesti zemlje porijekla. Od njih se može tražiti da daju dodatne informacije u vezi s tim.
6. VRSTA UGOVORA
Ugovor sa ukupnom fiksno ugovorenom cijenom.
7. VALUTA
Vrijednost ugovora će biti izražena u konvertibilnim markama (BAM).

8. PODJELA NA LOT-ove
Ugovor nije podijeljen na LOT-ove.
9. PERIOD VALIDNOSTI PONUDE 

9.1
Ponude moraju ostati validne u periodu od 90 dana nakon isteka roka za podnošenje ponuda koji je naveden u Objavi ugovora o nabavki i ugradnji roba, ili koji je izmijenjen u skladu s odredbama u tč. 9 odnosno tč. 17 ovih Instrukcija ponuđačima.

9.2
U izuzetnim okolnostima Ugovorni organ može, prije isteka perioda validnosti zahtijevati od ponuđača da produže period validnosti ponuda za određeni period koji ne smije biti duži od 40 dana. Takvi zahtjevi, kao i odgovori na iste, moraju biti u pismenoj formi. Ponuđač može odbiti takav zahtjev bez da izgubi svoju tendersku garanciju. Ukoliko ponuđač odluči da prihvati takav zahtjev, ne može mijenjati svoju ponudu te je obavezan da produži validnost svoje tenderske garancije za izmijenjeni period validnosti ponude. 

9.3
Izabrani ponuđač mora zadržati svoju ponudu narednih 60 dana. Ovaj dodatni period pridodaje se periodu validnosti ponude neovisno o datumu obavijesti. 
10. TENDERSKA I IZVEDBENA GARANCIJA

Ponuđači su u obavezi dostaviti garanciju za ozbiljnost ponude (tenderska garancija) na iznos: 4.000,00 BAM. Ova garancija će biti oslobođena najkasnije u roku od 135 dana nakon isteka roka za podnošenje ponuda koji je naveden u Objavi ugovora o nabavki i ugradnji roba. 
Uspješan ponuđač će prilikom potpisivanja ugovora morati dostaviti garanciju za dobru i kvalitetnu realizaciju ugovora (izvedbenu garanciju) na iznos od 7% od ugovorenog iznosa. Ova garancija mora biti dostavljena zajedno sa vraćenim potpisanim ugovorom u roku od najviše 10 (deset) kalendarskih dana nakon što je ponuđač primio na potpisivanje ugovor već potpisan od strane Ugovornog organa. Ukoliko odabrani ponuđač propusti da dostavi ovu garanciju u okviru navedenog roka, Ugovorni organ može ugovor proglasiti ništavnim i pripremiti novi ugovor sa ponuđačem koji je dostavio slijedeću najjeftiniju tehnički usklađenu ponudu.

11. JEZIK PONUDE

11.1
Ponuda i sva korespondencija i dokumenti koji se odnose na ovaj tender i koji su razmijenjeni između ponuđača i ugovornog organa, moraju biti pisani na jeziku ove tenderske procedure, tj. na nekom od službenih jezika Bosne i Hercegovine. Također, sva komunikacija vezana uz plaćanje, uključujući i račune te privremene i konačne potvrde o plaćanju mora također biti dostavljana Ugovornom organu na navedenom jeziku procedure. 

11.2
Ukoliko prateći dokumenti u okviru dostavljene ponude nisu napisani na jednom od zvaničnih jezika ove tenderske procedure, uz njih mora biti priložen prijevod na neki od službenih jezika ove tenderske procedure, kako bi se olakšao proces evaluacije dokumenata. 

12. DOSTAVLJANJE PONUDA

12.1
Kompletirana ponuda se dostavlja u jednom originalnom primjerku, uz jasnu naznaku „original" i jednoj kopiji na kojoj također mora biti jasno navedena oznaka „kopija". U slučaju neusklađenosti između originala i kopija, prednost će se dati originalu. 

12.2 
Tehnička i finansijska ponuda (popunjeni Aneks III i Aneks IV) moraju biti priloženi zajedno, zapakirani u jednoj zapečaćenoj koverti, ta koverta mora zatim biti ubačena u drugu kovertu, u kojoj je nalaze ostali dokumenti zahtijevani u okviru ove tenderske procedure, i koja mora također biti zapečaćena.
12.3 Sve ponude moraju fizički pristići Ugovornom organu prije isteka roka naznačenog u tabeli u tč. 3 (Vremenski raspored) ovog dokumenta odnosno prije 05. juna 2023 (ponedeljak) do 12 :00 sati, u obliku preporučene pošiljke uz potvrdu prijema, ili lično dostavljene uz potvrdu koju potpisuje predstavnik Ugovornog organa. 

12.4 Ugovorni organ može, iz razloga administrativne efikasnosti, odbiti svaku prijavu ili ponudu dostavljenu poštanskoj službi na vrijeme, ali primljenu, iz bilo kojeg razloga izvan kontrole Ugovornog organa, nakon stupanja na snagu datuma odobrenja izvještaja o užem izboru ili izvještaja o evaluaciji, ako bi prihvatanje prijava ili ponuda koje su dostavljene na vrijeme ali su pristigle sa zakašnjenjem, značajno odgodilo proceduru ocjenjivanja ili bi ugrozilo već donesene i oglašene odluke.
12.5 Ponude se šalju na slijedeću adresu: 

Centar za razvoj i podršku (CRP)

Turalibegova 36, 75000 Tuzla, Bosna i Hercegovina
Ako se ponude dostavljaju lično, trebaju biti dostavljene na sljedeću adresu:

Centar za razvoj i podršku (CRP)

Turalibegova 36, 75000 Tuzla, Bosna i Hercegovina

(Radno vrijeme: ponedeljak – petak, 7:30 – 16:00)

12. 6 Ponude, uključujući priloge i popratnu dokumentaciju, moraju biti priložene u zapečaćenoj koverti (paketu) na kojoj je navedeno samo sljedeće:

(a) Gore navedena adresa Ugovornog organa;
(b) Referentni broj tenderske procedure: 2020 HR-BA-ME 388/ CRP T-023;
(c) Tekst „Ne otvarati prije otvaranja ponuda" na jeziku tenderske procedure;

(d) Naziv i adresa ponuđača.

12.7 Ponude moraju ispunjavati sljedeće uslove:

· Ponude moraju uključivati sve dokumente i informacije zahtijevane u tč. 13 ovog dokumenta.

· Ponudu mora potpisati osoba ili osobe koje imaju punomoć za potpisivanje u skladu s dostavljenim dokumentom punomoći ili notarske izjave. Ukoliko ponudu potpisuje osoba koja nije zakonski zastupnik ponuđača, potrebno je dostaviti punomoć ili notarsku izjavu, kojom se navedena osoba ovlašćuje kao potpisnik ponude i svih pripadajućih dokumenata.
· Svi priloženi dokumenti (popunjeni obrasci iz tenderske dokumentacije kao i svi ostali zahtijevani dokumenti navedeni u tč. 13 ovog dokumenta i dostavljeni u ponudi), moraju biti propisno potpisani i ovjereni, u skladu sa zahtjevima postavljenim u tim dokumentima. 

· Eventualne korekcije u tekstu ponude, koje je ponuđač izvršio u toku pripreme ponude, moraju biti vidljive, čitljive, potpisane od strane osobe ovlaštene za potpisivanje ove ponude, i ovjerene pečatom ponuđača.

· Ponuđač je dužan priložiti sve dokumente zahtijevane u ovoj tenderskoj dokumentaciji. Svi ti dokumenti, bez izuzetka, moraju strogo udovoljavati svim ovim zahtjevima i odredbama i ne smiju sadržavati nikakve izmjene izvršene od strane ponuđača. Ponude koje ne ispunjavaju zahtjeve iz tenderske dokumentacije mogu biti odbačene.

· Sve stranice (listovi) ponude trebaju biti označene brojem (numerisani) tako da je vidljiv redni broj svake stranice (lista). Ako ponuda sadrži štampanu literaturu, brošure, kataloge i slično, koji imaju izvorno numerisane stranice, oni se ne numerišu dodatno.

· Ponuđač mora ponuditi sveukupne zahtijevane količine svih navedenih roba. Ponude koje se odnose samo na dio količina neće biti uzete u obzir ni pod kakvim uslovima. 

· Ponuđač može u svoju ponudu uključiti bezuslovan popust, koji mora biti jasno naznačen. Navedeni popust će biti odbijen od svake izvršene isplate.

· U slučaju sumnje o postojanju okolnosti navedenih u poglavlju 2.6.10.1 Praktičnog vodiča (PRAG) o situacijama isključenja iz tenderske procedure, Ugovorni organ će se obratiti nadležnim organima s ciljem provjere navedene dokumentacije i izjava datih u Deklaraciji i Časnoj izjavi. 

13. SADRŽAJ PONUDE - DOKUMENTI KOJE PONUĐAČ MORA PRILOŽITI U PONUDI

Neispunjenje zahtjeva navedenih u nastavku predstavlja neregularnost i može rezultirati u odbijanju ponude. Sve dostavljene ponude moraju ispunjavati zahtjeve u tenderskom dosijeu, te moraju sadržavati sljedeće informacije i pravilno ispunjene dokumente:

Dio 1 : Tehnička ponuda – Popunjen i ovjeren Aneks II + III
· Tehnička ponuda mora biti dostavljena korištenjem obrasca « Aneks II + III » koji je sastavni dio ove tenderske dokumentacije ;

· Popunjen i ovjeren Aneks II + III mora sadržavati detaljan opis svih ponuđenih roba (opreme), usklađenih sa tehničkim specifikacijama, uključujući bilo koju dodatno zahtijevanu dokumentaciju, i uključujući detaljan opis ponuđene obuke o rukovanju i održavanju pripadajućih solarnih FN sistema.
Dio 2 : Financijska ponuda – Popunjen i ovjeren Aneks IV
· Financijska ponuda mora biti dostavljena korištenjem obrasca « Aneks IV » koji je sastavni dio ove tenderske dokumentacije.
Dio 3 : Ostala obavezna dokumentacija
3.1 Popunjen i ovjeren Obrazac za dostavu ponuda, uključujući propisno potpisane i ovjerene:

a. Deklaraciju ponuđača, i 
b. Aneks 1 „Časna izjava o kriterijima isključivanja i kriterijima izbora
i to obaveznim korištenjem obrasca priloženog u Dijelu D tenderske dokumentacije. Ovi dokumenti moraju biti priloženi u originalu.

3.2 Garancija za ozbiljnost ponude (tenderska garancija), u formatu obrasca priloženog u ovom tenderskom dosijeu, na zahtijevane iznose navedene u tč. 10 ovog dokumenta i u tč. 13 dokumenta „Objava ugovora za nabavku roba“. Ovaj dokument mora biti priložen u originalu. Navedeno znači da garancija mora ostati validna 135 dana nakon isteka roka za podnošenje ponuda, a u slučaju eventualnog produžetka roka na ovaj broj dana se mora dodati i broj dana takvog produžetka roka za dostavu ponuda.
3.3 Popunjen i ovjeren Obrazac identifikacije pravnog lica i to obaveznim korištenjem obrasca priloženog u Dijelu B tenderske dokumentacije. Ovaj dokument mora biti priložen u originalu.
3.4 Popunjen i ovjeren Obrazac financijske identifikacije i to obaveznim korištenjem obrasca priloženog u Dijelu B tenderske dokumentacije. Ovaj dokument mora biti priložen u originalu.

3.5 Opis garantnih obaveza, kojeg moraju biti u skladu sa uvjetima navedenim i zahtijevanim u Članu 32 dokumenta »Opšti uvjeti« datog u okviru ove tenderske dokumentacije. Ovaj dokument mora biti izrađen na memorandumu ponuđača, potpisan i ovjeren, i dostavljen u originalu, prema dokumentu 5.7. Obrazac za prihvatanje garantnih obaveza.
3.6 Izjava ponuđača o porijeklu ponuđenih roba /opreme dostavljena u originalu (ili neki drugi odgovarajući dokazi o porijeklu robe);

3.7 Punomoć ili notarska izjava za ovlaštenje osobe kojom se navedena osoba ovlašćuje kao potpisnik ponude i svih pripadajućih dokumenata, ukoliko ponudu potpisuje osoba koja nije zakonski zastupnik ponuđača, u originalu;
3.8 Ažurirani dokumenti koji prikazuju pravni status i mjesto registracije sjedišta firme ponuđača, u ovjerenoj kopiji, te njegovu organizacionu strukturu:

a. Rješenje o registraciji – izvod iz sudskog registra;

b. Uvjerenje o poreznoj registraciji; 
c. Uvjerenje o registraciji /upisu u Jedinstveni registar obveznika indirektnih poreza;

3.9 Dokazi da su obrtna sredstva ponuđača i njegov pristup kreditnim linijama adekvatni i prihvatljivi, odnosno odgovarajući u pogledu zahtjeva ovog ugovora, koji se dostavljaju u svrhu dokazivanja ispunjenja kriterija ekonomske i financijske sposobnosti. Navedeni zahtjevi moraju biti dokazani sa prilaganjem uz ponudu slijedećih dokumenata:

a. Financijski izvještaji ponuđača (bilansi stanja i uspjeha) za posljednje 3 (tri) godine odnosno od početka poslovanja ako je ponuđač registrovan prije manje od tri godine, ovjereni od strane ovlaštenog računovođe i od strane nadležne institucije kojoj se izvještaji dostavljaju (FIA/APIF). Ovi dokumenti moraju biti priloženi u vidu ovjerenih kopija.

b. Odgovarajuća potvrda banke o maksimalno mogućem iznosu kreditnog zaduženja (spram njegovih poslovnih sposobnosti) u periodu 10.6. – 30.09.2023., a u skladu sa zahtjevima navedenim u tč. 21. Ovaj dokument mora biti priložen u originalu ili u vidu ovjerene kopije.

3.10 Evidencija o radnoj snazi ponuđača, potrebnoj za kvalitetnu realizaciju radova zahtijevanih ovim tenderom. Ove informacije se dostavljaju u svrhu dokazivanja ispunjenja kriterija zahtijevanog tehničkog i profesionalnog kapaciteta ponuđača navedenih u okviru naredne tč. 21. U tu svrhu ponuđač je obavezan da u sklopu ponude dostavi sljedeće dokumente:

a. Originalna izjava ponuđača sa imenima, kvalifikacijama i iskustvom osoblja koje će biti angažovano po ovom ugovoru; 
b. Kopiju diplome te kopiju ugovora o radu ili drugi dokument kojim se može dokazati angažman voditelja realizacije ugovora (npr. ugovor o djelu ili pismo namjere o zaključivanju ugovora o radu/djelu i dr.). 

3.11 U svrhu dokazivanja ispunjenja kriterija zahtijevanog tehničkog i profesionalnog kapaciteta ponuđača navedenih u okviru naredne tč. 21 a koji se odnose na iskustvo, ponuđač je obavezan da u sklopu ponude dostavi sljedeće dokumente:

a. Kopije ugovorne dokumentacije za projekte navedene u Obrascu za dostavljanje ponude za ugovor o nabavi roba, što uključuje ugovore o poslovima sa instaliranim fotonaponskim sistemima uz detalje o snagama tih sistema. 

b. Kopije raspoloživih pismenih izjava naručilaca navedenih projekata /ugovora o njihovom zadovoljstvu realizovanim ugovorima.

3.12 U svrhu dokazivanja ispunjenja kriterija zahtijevanog tehničkog i profesionalnog kapaciteta ponuđača navedenih u okviru naredne tč. 21 a koji se odnose na okolnosti navedene u poglavlju 2.6.10.1 Praktičnog vodiča (PRAG) o situacijama isključenja iz tenderske procedure, ponuđač je obavezan da u sklopu ponude dostavi sljedeće dokumente, u originalu ili ovjerenoj kopiji:
a. Izvod iz sudskog registra da ponuđač nije pod stečajem ili pred likvidacijom ;
b. Izvod iz sudskog registra da nije osuđen sudskom presudom za kršenje zakona u smislu njegovog poslovnog ponašanja; 

c. Uvjerenje nadležnog da nije izrečena pravosnažna presuda za učešće u kriminalnoj organizaciji, za korupciju, prevaru ili pranje novca;
d. Uvjerenje Uprave za indirektno-neizravno oporezivanje;
e. Uvjerenje porezne uprave za direktne poreze i doprinose; 

f. Ovjerena izjava ponuđača o nepromijenjenim okolnostima u gore navedenim dokumentima. 

U slučaju sumnje o postojanju okolnosti navedenih u poglavlju 2.6.10.1 Praktičnog vodiča (PRAG) o situacijama isključenja iz tenderske procedure, Ugovorni organ će se obratiti nadležnim organima s ciljem provjere navedene dokumentacije i izjava datih u Deklaraciji i Časnoj izjavi. 

14. POREZNE I CARINSKE PROCEDURE
Vezano za oslobađanje od plaćanja uvoznih dažbina i poreza na dodatu vrijednost (PDV) za nabavke u sklopu implementacije projekata odobrenih u okviru 2. poziva Interreg IPA Programa prekogranične saradnje Hrvatska – Bosna i Hercegovina – Crna Gora 2014. -2020., u prilogu tenderske dokumentacije se nalazi Instrukcija o postupku ostvarivanja carinskih i poreznih oslobađanja u skladu sa Okvirnim sporazumom između Bosne i Hercegovine i Komisije evropskih zajednica o pravilima saradnje koja se odnosi na finansijsku pomoć Bosni i Hercegovini u okviru pružanja pomoći putem Instrumenta predpristupne pomoći (IPA II). Instrukcija je objavljena u „Službenom glasniku Bosne i Hercegovine“, broj 91., dana 30.11.2015. godine. 
15. TRAŽENJE DODATNIH OBJAŠNJENJA VEZANIH ZA TENDERSKU DOKUMENTACIJU
Ponuđači mogu Ugovornom organu dostaviti svoja pitanja isključivo pismenim putem, najkasnije do 16. maja 2023. godine, navodeći broj publikacije i naziv ugovora, na slijedeću adresu:

Centar za razvoj i podršku (CRP)

Turalibegova 36, 75000 Tuzla

Tel: (035) 255-217, 248-340; fax: (035) 248-341; e-mail: crp@crp.org.ba 
Kontakt osoba: Dženita Džambić

Ugovorni organ nema obavezu davanja dodatnih informacija na pitanja pristigla nakon isteka ovog roka. 

Ugovorni organ je obavezan da na sva pitanja ponuđača koja su pristigla u prihvatljivom roku odgovori najkasnije do 26. maja 2023. godine. 

Sva pitanja i odgovori će biti objavljivani na web-stranici Udruženja Centar za razvoj i podršku (www.crp.org.ba), a putem e-maila će biti dostavljeni i svim ponuđačima koji prethodnim ličnim preuzimanjem tenderske dokumentacije na gore navedenoj adresi učestvuju u ovoj tenderskoj proceduri.
16. POSJETA LOKACIJI RADOVA I SASTANAK ZA POJAŠNJENJA

16.1 Ponuđačima se snažno preporučuje da posjete i pregledaju lokaciju realizacije ugovora, kako bi na vlastitu odgovornost, trošak i rizik procijenili faktore koji su potrebni za izradu njihovih ponuda. Prije odlaska na teren ponuđači moraju obavezno kontaktirati sljedeću odgovornu osobu Centra za razvoj i podršku (CRP): 

Dženita Džambić, tel. (035) 255-217 ili (035) 240-340; e-mail : crp@crp.org.ba
16.2 Ugovorni organ neće održati nikakav sastanak u cilju davanja dodatnih pojašnjenja niti organizovati terensku posjetu lokaciji realizacije ugovora.
Ponuđači sami snose isključivu odgovornost za vršenje provjere tenderske dokumentacije sa odgovarajućom pažnjom, uključujući provjeru projektne dokumentacije koja je na raspolaganju, i provjeru bilo kakve modifikacije tenderske dokumentacije objavljene tokom natječajnog perioda, kao i za dobivanje pouzdanih informacija vezanih za bilo koje i za sve uvjete i obaveze koje mogu na bilo koji način imati uticaj na iznos ili prirodu ponude ili na realizaciju ugovora.  

Savjetuje se ponuđačima da sve dimenzije i količine navedene u priloženoj dokumentaciji prije dostavljanja ponude provjere na licu mjesta, i sva eventualna uočena odstupanja ugrade u jedinične cijene. Nikakve promjene po tom osnovu se neće razmatrati kao naknadni rad.

U slučaju da ponuđač bude uspješan, neće se razmatrati nikakvi zahtjevi za izmjenu ponuđenog iznosa postavljenog na osnovu greške ili propusta vezanih za gore navedene obaveze ponuđača. 

17. IZMJENE I POVLAČENJE PONUDA 

17.1
Ponuđači mogu izmijeniti ili povući svoje ponude uz pismenu obavijest, prije isteka gore navedenog roka za dostavu ponuda. Niti jedna ponuda ne može biti izmijenjena nakon isteka roka za njihovu dostavu. Povlačenje mora biti bezuvjetno i značiće završetak učestvovanja u tenderskoj proceduri. 

17.2
Bilo kakva obavijest o izmjenama ili povlačenju tendera mora biti pripremljena i dostavljena u skladu s odredbama gore navedene tč. 12 (Dostavljanje ponuda), a na koverti mora biti jasno naznačeno „izmjena“ ili „povlačenje“ (prema potrebi).

18. IZMJENE I DOPUNE TENDERSKE DOKUMENTACIJE

18.1
Ugovorni organ može mijenjati i dopunjavati tendersku dokumentaciju najdalje 11 dana prije isteka roka za dostavljanje ponuda. 

18.2
Sve promjene i dopune će postati sastavni dio tenderske dokumentacije i biće objavljivane na web-stranici Udruženja Centar za razvoj i podršku (www.crp.org.ba), a putem e-maila će biti dostavljene i svim ponuđačima koji prethodnim ličnim preuzimanjem tenderske dokumentacije učestvuju u ovoj tenderskoj proceduri.
18.3
Ugovorni organ može, po potrebi produžiti rok za dostavljanje ponuda, kako bi ponuđačima dao dovoljno vremena da prilikom pripreme svojih ponuda u obzir uzmu navedene promjene tenderske dokumentacije.

19. TROŠKOVI TENDERA 

19.1
Ponuđač snosi sve troškove vezane za pripremu i dostavljanje ponude. Ugovorni organ neće ni u kom slučaju biti odgovoran niti obavezan za nadoknadu takvih troškova, kakav god da je ishod ove tenderske procedure.

19.2
Ugovorni organ neće biti odgovoran za troškove ili gubitke koje ponuđač bude imao tokom terenskih posjeta i provjera ili zbog bilo kojeg drugog aspekta ovog tendera, niti će takve troškove plaćati. 

20. VLASNIŠTVO NAD PONUDAMA
Ugovorni organ zadržava vlasništvo nad svim ponudama pristiglim u okviru ove tenderske procedure. Posljedično, ponuđači nemaju pravo zahtijevati da im se dostavljene ponude vrate.
21. KRITERIJI IZBORA I KRITERIJI DODJELE UGOVORA
1. Kriteriji izbora

Kriteriji izbora za svakog ponuđača su sljedeći: 

Ekonomski i financijski kapacitet ponuđača:
i. Prosječan godišnji promet ponuđača u protekle tri godine mora biti najmanje 250.000,00 BAM, što dokazuje dostavljanjem bilansa stanja i bilansa uspjeha  za prethodne tri godine.
ii. Ponuđač mora imati pristup kreditima i drugim financijskim sredstvima dovoljnim da pokrije tok gotovine potreban tokom trajanja ugovora. U svakom slučaju, vrijednost dostupnog kredita mora biti najmanje 250.000,00 BAM, što dokazuje dostavljanjem pisma namjere koje izdaje poslovna banka ponuđača.
Tehnički i profesionalni kapacitet ponuđača:

i. Ponuđač mora imati najmanje 3 uspješno završena ugovora i/ili ugovora u toku čiji su karakter, obim i složenost slični i uporedivi sa predmetom ugovora u okviru ove tenderske procedure, i koji su završeni i/ili u toku realizacije u proteklih 5 godina računajući od roka za podnošenje ponuda na ovaj tender. 

Ugovorni organ u toku evaluacije ponuda ima pravo da od ponuđača traži i kopije odgovarajućih tehničkih dokumenata iz navedenih ugovora.  

ii. Što se tiče potrebne radne snage za realizaciju ugovora, ponuđač mora dokazati:
(a) Da u momentu dostavljanja svoje ponude ponuđač ima – kao ključno osoblje – angažovano najmanje 2 (dva) inženjera elektrotehnike sa iskustvom relevantnim za predmet ovog ugovora, od kojih će jedan voditi realizaciju ugovora; i
(b) Da će za realizaciju ugovora imati angažovano najmanje 4 (četiri) lica sa odgovarajućim kvalifikacijama i iskustvom.

Kao dokaz o angažmanu osoblja potrebno je dostaviti Izjavu ponuđača sa imenima, kvalifikacijama i iskustvom osoblja koje će biti angažovano na realizaciji Ugovora. Za voditelja realizacije ugovora potrebno je dostaviti kopiju diplome, kopiju ugovora o radu ili drugi dokument kojim se može dokazati angažman voditelja realizacije ugovora (npr. ugovor o djelu ili pismo namjere o zaključivanju ugovora o radu/djelu i dr.). 
iii. S ciljem dokazivanja da se Ponuđač ne nalazi ni u jednoj od situacija navedenih u poglavlju 2.6.10.1 Praktičnog vodiča (PRAG) odnosno situacija navedenih u potpisanoj i ovjerenoj Deklaraciji i Časnoj izjavi dostavljenoj u okviru Obrasca za dostavljanje ponuda, potrebno je dostaviti sljedeće dokumente u originalu ili ovjerenoj kopiji (ne starije od 6-šest mjeseci računajući od datuma krajnjeg roka za dostavljanja ponuda) : 

a. Izvod iz sudskog registra, ili ako ovo nije moguće, onda ekvivalentan dokument koji izdaje nadležan sudski organ ili organ uprave u Bosni i Hercegovini ili u nekoj drugoj zemlji u kojoj je ponuđač registrovan, kojim se dokazuje da ponuđač nije pod stečajem ili pred likvidacijom, niti da je ušao u određeni aranžman sa povjeriocima, niti da je obustavio ili ograničio poslovne aktivnosti, niti da je u analognoj situaciji koja proističe iz sličnog postupka u skladu sa relevantnim zakonima i propisima u Bosni i Hercegovini ili u zemlji u kojoj je registrovan;

b. Izvod iz sudskog registra, ili ako ovo nije moguće, onda ekvivalentan dokument koji izdaje nadležni sudski organ ili organ uprave u Bosni i Hercegovini ili u nekoj drugoj zemlji u kojoj je ponuđač registrovan, kojim se dokazuje da nije osuđen sudskom presudom za kršenje zakona u smislu njegovog poslovnog ponašanja u periodu od 5 (pet) godina prije dostavljanja ponude;
c. Uvjerenje nadležnog suda kojim dokazuje da u krivičnom postupku nije izrečena pravosnažna presuda kojom je osuđen za krivično djelo učešća u kriminalnoj organizaciji, za korupciju, prevaru ili pranje novca, u skladu sa važećim propisima Bosne i Hercegovine ili neke druge zemlje u kojoj je registrovan; 

d. Odgovarajući dokumenti /potvrde /uvjerenja koje izdaju nadležna poreska uprava, i to:

i. Uvjerenje izdato od strane Uprave za indirektno-neizravno oporezivanje kojim se potvrđuje da je ponuđač ispunio obaveze u vezi s plaćanjem poreza, što obuhvata  indirektne poreze, u skladu s relevantnim zakonskim odredbama u Bosni i Hercegovini ili nekoj drugoj zemlji u kojoj je registrovan;  

ii. Uvjerenje koje izdaje porezna uprava o tome da ponuđač kao porezni obveznik nema obaveza prema poreznoj evidenciji, nema duga po osnovu javnih prihoda i da je ispunio obaveze u vezi s plaćanjem doprinosa za socijalno osiguranje, a koje obuhvata penzijsko-invalidsko i zdravstveno osiguranje, u skladu sa relevantnim zakonskim propisima u Bosni i Hercegovini ili nekoj drugoj zemlji u kojoj je registrovan;
iii. Ovjerena izjava ponuđača (i ostalih članova grupacije /konzorcija – ako je primjenjivo) o tome da se situacija opisana u gore navedenim dokumentima nije promijenila od dana njihovog izdavanja do dana dostavljanja ponude za ovaj tender. 

Svi gore navedeni dokumenti moraju biti dostavljeni za ponuđača, te za svakog člana grupacije zajedničkog poduhvata /konzorcija. 

U slučaju sumnje o postojanju okolnosti navedenih u poglavlju 2.6.10.1 Praktičnog vodiča (PRAG) o situacijama isključenja iz tenderske procedure, Ugovorni organ će se obratiti nadležnim organima s ciljem provjere navedene dokumentacije i izjava datih u Deklaraciji i Časnoj izjavi. 

2. Kriterij dodjele ugovora
Ekonomski najpovoljnija ponuda, tj. tehnički usaglašena ponuda (ponuda koja ispunjava zahtijevane kriterije izbora i tehničke uslove) sa najnižom cijenom. 

22. TENDERSKE CIJENE 
22.1
Valuta ponude je BAM 
. 
22.2
Ponuđač je dužan u sklopu svoje ponude priložiti potpisanu i pečatiranu financijsku ponudu izraženu u BAM valuti. Ukupna cijena ponude mora obuhvatiti svu opremu, aktivnosti i zadatke opisane u tenderskoj dokumentaciji. Svi iznosi navedeni u svim ostalim priloženim dokumentima moraju također biti izraženi u istoj valuti, izuzev originalnih primjeraka bankovnih i godišnjih financijskih izvještaja.

22.3
Ponuđači moraju navesti iznose za sve komponente Finansijske ponude. 
Ponuđeni iznosi ne uključuju poreze i fiskalne namete, od kojih u ugovoru postoji eksplicitno oslobođenje. Porezi i fiskalni nameti od kojih nema oslobađanja, osim onih koji su navedeni zasebno u navedenim dokumentima financijske ponude, pokriveni su u ukupnoj cijeni ugovora i u cijenama navedenim za pojedine stavke.  
22.4
U okviru ovog tendera predviđena je i mogućnost davanja bezuslovnog popusta. Ako ponuđač daje popust, taj popust mora biti jasno specificiran u popunjenoj financijskoj ponudi, i naveden u popunjenom Obrascu za dostavljanje ponude. 
23. VARIJANTNA RJEŠENJA 

Ponuđena varijantna rješenja se neće razmatrati. 

24. OTVARANJE PONUDA 

24.1      Cilj otvaranja i kontrole ponuda jeste da se provjeri da li su ponude potpune, da li su dostavljene zahtijevane tenderske garancije, da li su zahtijevani dokumenti ispravno priloženi, i generalno, da li su ponude ispravne.
24.2
Datum i vrijeme održavanja sesije otvaranja ponuda naveden je u tabeli u tč. 3 ovog dokumenta, i u dokumentu Objava ugovora za nabavku i ugradnju roba. Komisija će pripremiti zapisnik sa sesije otvaranja ponuda, koji mora biti na raspolaganju na zahtjev učesnicima na tenderu.  

24.3 
Prilikom otvaranja ponuda biće objavljeni nazivi svih ponuđača, cijene ponuda, eventualno ponuđeni popusti, pismena obavještenja o izmjenama i povlačenju tenderske dokumentacije, postojanje priloženih tenderskih garancija, i svi ostali podaci za koje ugovorni organ smatra da ih je potrebno objaviti.

24.4     Nakon javnog otvaranja ponuda, nikakve informacije vezane za pregled, pojašnjenja, evaluaciju ili usporedbu ponuda ili preporuke vezane uz dodjelu ugovora neće biti objavljene prije nego što ugovori budu dodijeljeni. 

Bilo kakav pokušaj uticanja na komisiju za ocjenjivanje ponuda od strane ponuđača u procesu provjere, objašnjavanja, evaluacije i poređenja ponuda, u svrhu pribavljanja informacija o tome kako procedura napreduje ili uticanja na odluku Ugovornog organa o dodjeli ugovora rezultiraće automatskim odbacivanjem njegove ponude.

25. EVALUACIJA PONUDA 
Ugovorni organ zadržava pravo da od ponuđača zahtijeva objašnjenje bilo kojeg dijela njegove ponude za koji komisija za evaluaciju smatra da je to neophodno u svrhu evaluacije te ponude. Takvi zahtjevi, kao i odgovori na njih moraju biti u pismenoj formi. Ovi zahtjevi ni u kom slučaju ne mogu mijenjati niti pokušati da promijene cijenu ili sadržaj ponude, osim korekcije eventualnih matematičkih grešaka koje komisija za evaluaciju otkrije prilikom analize ponude. Ugovorni organ zadržava pravo da provjeri sve informacije koje je ponuđač dostavio, ukoliko to komisija za evaluaciju smatra neophodnim.

25.1
Provjera usklađenosti ponuda sa administrativnim zahtjevima

U ovoj fazi evaluacije komisija provjerava da li ponude ispunjavaju uvjete prihvatljivosti za učešće u ovom pozivu i da li ispunjavaju kriterije izbora.

Cilj ove faze je provjeriti da ponuda ispunjava zahtjeve iz tenderske dokumentacije. Smatra se da ponuda ispunjava ove zahtjeve ako ispunjava sve uslove, procedure i specifikacije u tenderskoj dokumentaciji bez značajnog odstupanja od istih ili nametanja ograničenja istima. 

Značajna odstupanja ili ograničenja su ona koja utiču na obim, kvalitet ili izvršenje ugovora, te se značajno razlikuju od uslova u tenderskoj dokumentaciji, ograničavaju prava ugovornog organa ili obaveze ponuđača u okviru ugovora ili narušavaju tržišno nadmetanje za ponuđače čije ponude ispunjavaju zahtjeve. Odluka da ponuda ne ispunjava administrativne zahtjeve mora biti na odgovarajući način opravdana u zapisniku o evaluaciji ponuda.

Komisija za evaluaciju će za svaku ponudu provjeriti: 
· Da li je ponuda pravilno potpisana i pečatirana;

· Da li su ispunjeni svi zahtjevi navedeni u tabeli administrativne usklađenosti;

· Da li ponuda sadrži svu kompletnu dokumentaciju i informacije;

· Da li ponuda u značajnoj mjeri ispunjava zahtjeve iz tenderske dokumentacije. 
25.2
Tehnička evaluacija
Komisija za evaluaciju mora evaluirati samo one ponude za koje je ustanovljeno da su u značajnoj mjeri usklađene sa odredbama iz prethodne tč. 25.1. U ovoj fazi evaluacione procedure, komisija za evaluaciju će analizirati tehničku usklađenost ponuda u odnosu na tehničke uslove, te ih grupisati u tehnički prihvatljive ili neprihvatljive.

25.3
Finansijska evaluacija 
Nakon što je tehnička evaluacija završena, komisija za evaluaciju provjerava da li finansijske ponude sadrže matematičke greške. Financijska evaluacija će morati da utvrdi najbolju financijsku ponudu, uzimajući u obzir i ponuđene popuste. Prilikom analize ponuda, komisija za evaluaciju će odrediti finalnu cijenu ponude, nakon usaglašavanja iste na osnovu odredbi narednog člana 25.4.
25.4 Korekcije aritmetičkih grešaka
Komisija za evaluaciju će moguće aritmetičke greške u finansijskoj ponudi korigovati na sljedeći način:

· U slučajevima gdje se ustanovi razlika u iznosima izražena u ciframa i u slovima, mjerodavan će biti iznos izražen slovima; 
· Osim u slučaju ugovora sa fiksno ugovorenom cijenom, tamo gdje postoji razlika između jedinične cijene i ukupnog iznosa izvedenog iz množenja jedinične cijene i količine, mjerodavna će biti jedinična cijena navedena u ponudi. 
U slučaju grešaka, komisija za evaluaciju će ispraviti iznos naveden u ponudi, i ponuđač će biti obavezan da se pridržava tog ispravljenog iznosa. 

26. DODJELA UGOVORA
26.1 Kriterij dodjele ugovora
Ugovor će se dodijeliti ponuđaču koji je dao ekonomski najpovoljniju ponudu, tj. tehnički usaglašenu ponudu (ponuda koja ispunjava zahtijevane tehničke uslove) sa najnižom cijenom. 

26.2 Obavještenje o dodjeli, pojašnjenja ugovora 
Prije isteka perioda validnosti ponuda, Ugovorni organ će pismenim putem obavijestiti uspješnog ponuđača da je njegova ponuda izabrana, i skrenuće mu pažnju na eventualne matematičke greške koje su ispravljene tokom procesa evaluacije. To obavještenje može biti u obliku poziva za pojašnjenje izvjesnih ugovornih pitanja koja su se pojavila, i na koje ponuđač mora biti spreman da odgovori. Ova pojašnjenja će se ograničavati na pitanja koja nemaju direktni uticaj na izbor uspješnog ponuđača. Ishod ovih pojašnjenja će biti opisan u memorandumu pojašnjenja, koji potpisuju obje strane i koji će biti sastavni dio ugovora.  
Na zahtjev Ugovornog organa, uspješni ponuđač mora također dostaviti evidenciju /dokumente o svom financijskom, ekonomskom, tehničkom i profesionalnom kapacitetu, a u svrhu potvrđivanja ispunjavanja gore navedenih kriterija izbora. Ugovorni organ može, u ovisnosti o ishodu analize relevantnih rizika, odlučiti da ove dokumente ne zahtijeva.
Nakon potpisivanja ugovora sa odabranim ponuđačem /ponuđačima, ugovorni organ će odmah obavijestiti ostale učesnike na tenderu da njihove ponude nisu bile uspješne. 
Dostavljanjem svoje ponude, svaki učesnik na tenderu je saglasan da će obavijest o ishodu procedure primiti putem elektronske pošte. Takva obavijest će se smatrati primljenom na datum kada ih ugovorni organ pošalje putem elektronske pošte na elektronske adrese ponuđača navedene u ponudama.

27. POTPISIVANJE UGOVORA
27.1
U roku od najviše 10 (deset) kalendarskih dana od dana prijema dva primjerka ugovora već potpisanih od strane Ugovornog organa, odabrani ponuđač mora potpisati, datirati i pečatirati ugovore, i jedan obostrano potpisani primjerak vratiti Ugovornom organu zajedno sa izvedbenom garancijom na zahtijevani iznos. Po potpisivanju ugovora, uspješni ponuđač postaje Ugovarač i ugovor stupa na snagu.
27.2
Ukoliko ponuđač ne potpiše i ne vrati potpisani ugovor i izvedbenu garanciju u roku od 10 (deset) kalendarskih dana nakon prijema ugovora potpisanog od strane Ugovornog organa, Ugovorni organ može smatrati prihvatanje ponude otkazanim, ne dovodeći u pitanje pravo Ugovornog organa da traži naknadu štete ili primijeni neki drugi pravni lijek uslijed takvog otkazivanja, a takav uspješni učesnik na tenderu neće imati pravo na bilo kakva potraživanja prema Ugovornom organu.
27.3
Izvedbena garancija, navedena u Opštim uslovima, iznosi 7% od vrijednosti ugovora i mora biti priložena u formatu datom u okviru tenderske dokumentacije. Ova garancija će biti oslobođena u skladu sa odredbama Specijalnih uvjeta. 
27.4
Ugovorni organ zadržava pravo da promijeni količine navedene u ponudi za +/- 100 % u trenutku sklapanja ugovora i tijekom važenja ugovora. Ukupna vrijednost isporuka roba ne smije varirati +/- 25 % od izvorne financijske ponude u tenderu. U svrhu finansijskih promjena koristiće se jedinične cijene roba navedenih u ponudi.

28. PONIŠTAVANJE TENDERSKE PROCEDURE 
U slučaju poništavanja tenderske procedure, Ugovorni organ će o tome obavijestiti učesnike na tenderu. Ukoliko se tenderska procedura poništi prije sesije otvaranja tendera, zapečatirane koverte sa eventualno pristiglim ponudama će učesnicima na tenderu biti vraćene neotvorene. 
Do poništavanja može doći u slijedećim slučajevima:

· tenderska procedura je neuspješna, prevashodno ukoliko nije primljena niti jedna kvalitativno ili finansijski primjerena ponuda ili nije uopšte bilo validnog odgovora;

· ekonomski i tehnički parametri projekta su suštinski odnosno temeljito izmijenjeni;

· izuzetne okolnosti ili viša sila onemogućuju normalnu realizaciju projekta;

· sve tehnički prihvatljive ponude premašuju raspoloživa finansijska sredstva;

· u tenderskoj proceduri su se pojavile neregularnosti, naročito u slučajevima gdje su te neregularnosti ugrozile pošteno natjecanje;

· dodjela ugovora nije u skladu sa razumnim finansijskim upravljanjem, npr. nisu poštovani principi ekonomičnosti, efikasnosti i efektivnosti (npr. cijena koju je predložio ponuđač kojem bi ugovor trebao biti dodijeljen  je objektivno nesrazmjerna važećoj tržišnoj cijeni.)
Ni u kom slučaju ugovorni organ neće snositi odgovornost za bilo kakve štete uključujući, bez ograničenja, štete uslijed gubitka profita koje su na bilo koji način povezane sa otkazivanjem tenderske procedure, čak i ako je ugovorni organ bio obaviješten o mogućnosti nastanka takve štete. Objava najave tendera za dodjelu ugovora ne obavezuje Ugovornog organa da implementira program niti objavljeni projekat.   
29. ETIČKE ODREDBE 

29.1
Odsustvo sukoba interesa 

Ponuđač ne smije biti pod uticajem bilo kakav sukob interesa i u tom smislu ne smije imati ekvivalentan odnos sa ostalim ponuđačima ili stranama uključenim u projekat. Svaki pokušaj ponuđača da pribavi povjerljive informacije, zaključi nezakonite sporazume sa konkurentima ili utiče na komisiju za ocjenjivanje ili ugovorni organ tokom procesa ispitivanja, razjašnjavanja, ocjenjivanja i upoređivanja ponuda dovešće do odbijanja njegove ponude i može rezultirati administrativnim kazne prema važećoj Finansijskoj uredbi. 

29.2
Poštivanje ljudskih prava, kao i zakonodavstva o životnoj sredini i osnovnih radnih standarda

Ponuđač i njegovo osoblje moraju se pridržavati ljudskih prava i važećih pravila o zaštiti podataka. Naročito, i u skladu sa važećim zakonodavstvom, ponuđači i podnosioci prijava kojima su dodijeljeni ugovori moraju se pridržavati zakona o zaštiti životne sredine uključujući multilateralne okolišne sporazume, te ključnih standarda o radu definisanim u relevantnim konvencijama Međunarodne organizacije rada (kao što je Konvencija o slobodi udruživanja i kolektivnog pregovaranja; ukidanje prisilnog i obaveznog rada; ukidanje dječjeg rada).  


	Nulta tolerancija za seksualno iskorištavanje, zlostavljanje i uznemiravanje:

Evropska komisija primjenjuje politiku „nulte tolerancije“ u odnosu na svako nezakonito ponašanje koje utječe na profesionalni kredibilitet ponuđača.

Zabranjeno je fizičko zlostavljanje ili kažnjavanje ili prijetnje fizičkim zlostavljanjem, seksualnim zlostavljanjem ili eksploatacijom, uznemiravanjem i verbalnim zlostavljanjem, kao i drugi oblici zastrašivanja.


29.3
Borba protiv korupcije i podmićivanja
Ponuđač se mora pridržavati svih važećih zakona, propisa i kodeksa koji se odnose na borbu protiv podmićivanja i borbu protiv korupcije. Evropska komisija zadržava pravo da obustavi ili otkaže finansiranje projekata ako se u bilo kojoj fazi postupka dodjele ugovora ili tokom izvršenja ugovora otkriju bilo kakve koruptivne prakse i ako ugovorni organ ne poduzme sve odgovarajuće mjere da popravi tu situaciju. U svrhu ove odredbe, „koruptivna praksa“ je nuđenje mita, poklona, napojnica ili provizije bilo kojoj osobi kao poticaj ili nagrada za izvršavanje ili suzdržavanje od bilo kakvih radnji koje se odnose na dodjelu ugovora ili izvršenje ugovora već zaključenog sa ugovornim organom. 

29.4
Neobični komercijalni troškovi

Ponude će biti odbačene a ugovori će biti raskinuti ako se utvrdi da su dodjela ili izvršenje ugovora prouzrokovali neobične komercijalne troškove. Takvi neobični komercijalni troškovi su provizije koje nisu spomenute u glavnom ugovoru ili ne proizlaze iz pravilno zaključenog ugovora koji se odnosi na glavni ugovor, provizije koje nisu plaćene za bilo koju stvarnu i legitimnu uslugu, provizije uplaćene u poreznu oazu, provizije plaćene primatelju koji nije jasno identificiran ili provizije plaćene firmi koja ima sva obilježja fiktivne firme. 
Ugovarači za koje se utvrdi da su platili neobične komercijalne troškove na projektima koje financira Europska unija dužni su, ovisno o ozbiljnosti uočenih činjenica, raskinuti ugovore ili biti trajno isključeni iz primanja sredstava EU. 

29.5
Kršenje obaveza, nepravilnosti ili prevara

Ugovorno tijelo zadržava pravo da obustavi ili otkaže postupak, ako se pokaže da je postupak dodjele bio predmetom kršenja obaveza, nepravilnosti ili prevare. Ako se otkriju kršenja obaveza, nepravilnosti ili prevara nakon dodjele ugovora, ugovorni organ može odustati od sklapanja ugovora. 

30. ŽALBE

Ponuđači koji smatraju da su oštećeni zbog greške ili nepravilnosti u toku postupka dodjele ugovora imaju pravo podnijeti žalbu (Vidjeti poglavlje 2.12 Praktičnog vodiča (PRAG)).
31. 
ZAŠTITA PODATAKA

Ukoliko obrada dostavljenih ponuda uključuje bilježenje i obradu osobnih podataka (kao što su imena, adrese i biografije), ti će se podaci obrađivati
 isključivo u svrhu upravljanja i monitoringa tenderske procedure, te upravljanja i monitoringa ugovora od strane kontrolora podataka, ne dovodeći u pitanje njihov mogući prijenos tijelima odgovornim za nadzor ili inspekcije primjene zakona Unije. Osim toga, kako se ugovor odnosi na vanjske projekte u partnerskim zemljama van EU i obzirom da je EU predstavljena od strane Evropske komisije, u ulozi ugovornog organa u ime i za partnerske zemlje, može doći do prijenosa osobnih podataka zemlji partneru, isključivo u svrhu ispunjavanja njenih obaveza prema važećem zakonodavnom okviru i prema sporazumu o finansiranju zaključenom između EU i zemlje partnera u vezi s ovom tenderskom procedurom. Detalji o obradi vaših ličnih podataka dostupni su u izjavi o privatnosti na : 


http://ec.europa.eu/europeaid/prag/annexes.do?chapterTitleCode=A 

� Valuta ponude je identična valuti ugovora i plaćanja. 


� Na osnovu Uredbe (EU) 2018/1725 Evropskog parlamenta i Vijeća od 23. oktobra 2018. godine o zaštiti fizičkih lica u vezi sa obradom osobnih podataka od strane institucija, tijela, ureda i agencije Unije te o slobodnom kretanju takvih podataka, te nadomještene Uredbe (EC) br. 45/2001 i Odluke br. 1247/2002/EC (Uredba 2018/1725), Službene novine L 205 od 21.11.2018, str. 39.


� Ovaj link vodi do nove "EuropeAid izjave o privatnosti" objavljene kao Anex 13 u okviru Opštih aneksa PRAG-a

